Авылда белем бирү моннан 300 ел элек Шиһабетдин Мәрҗани бабалары тарафыннан мәчет каршында эшләгән мәдрәсәләрдә оештырылган. Яңача укулар 1917-18 елларда Муляй Идрисе өендә башлана. 1930 елдан мәҗбүри башлангыч белем бирелә башлый. 1932 елда җидееллык мәктәп ачыла. 1963 елда сигезьеллык итеп үзгәртелә. 1984 елдан урта мәктәп булып эшли башлый. Мәктәпнең яңа бинасы 1997 елда Чаллы шәһәре төзүчеләре тарафыннан төзелә башлый һәм 2000 елда төзелеп бетә. Яңа бина ачу тантанасында 2000 елның 1 ноябрендә республикабызның күп кенә җитәкчеләре, авылдан чыккан танылган шәхесләр белән президент М.Ш.Шәймиев катнашты. 

Татарстан мөфтияте 2013не Мәрҗани елы дип игълан итте

Татарстан Җөмһүрияте мөселманнары Диния нәзарәте 2013 елны “Шиһабетдин Мәрҗани елы” дип игълан итә. Агымдагы елның гыйнвар аенда мәшһүр дин әһеле,  фәлсәфәче, тарихчы, мөгаллим, археолог, этнограф, көнчыгыш  белгече Шиһабетдин Мәрҗанининең тууына 195 ел тулды.

“Шиһабетдин Мәрҗани елы”н уздыруның төп максаты: мөхтәрәм гыйлем иясе Шиһабетдин хәзрәт, аның чордашлары, фикердәшләре эшчәнлеген өйрәнүгә игътибар юнәлтү, халкыбызның рухи мирасын барлау һәм рухи кыйммәтләрне пропагандалау.

Ел кысаларында имамнар, галимнәр, зыялылар белән берлектә “Мәрҗани чоры” казанышларын күзааллау, татар дин әһелләренең дини, фәлсәфи, тарихи хезмәтләрен өйрәнү һәм киң җәмәгатьчелеккә таныту бурычы тора.

Әлеге максат һәм бурычларны тормышка ашыру ниятеннән нәзарәт тарафыннан дини-фәнни конференцияләр, бәйгеләр, “түгәрәк өстәлләр” уздыру, китаплар нәшер итү көтелә.

Шиһабетдин Мәрҗани үзенең «Мостафадел-әхбар фи әхвали Казан вә болгар» исемле китабында үзенең әнисе ягыннан нәсел шәҗәрәсен Иске Чокалы авылына бәйли.  Шиһабетдин Мәрҗанинең әнисе ягыннан бабасы Иске Чокалы, ә әбисе Шатыршан авылыннан чыкканнар. Мәрҗанинең ерак бабалары Мозаффар һәм аның улы Мортаза Бизнә авылында имам һәм мөдәррис булып торганнар, шунда вафат булып, авыл зиратына күмелгәннәр. Мәрҗани 1860 елда аларның каберләрен зыярәт кылган. Бабасы Габденнасырыйның әтисе Сәйфелмөлек, Иске Чокалы авылында имам булып тора.     Имам Сәйфелмөлек озак гомер итә. Иске Чокалы авылында имам хатыйб һәм мөдәррис вазифаларын үтәп, йөз яшенә җитеп вафат була һәм Иске Чокалы авылы каберлегенә җирләнә. Хатыны Бибирәбига 1787 елда вафат була. Каберләре бер-берсенә якын, һәр икесен зиярәт кыла. Мелла Габденнасыйр, имам Габделмәннан, имам Хәмиди һәм Мөхәммәдъяр  исемле угыллары калган. Имам Хәмиди атасыннан соң Иске Чокалы авылында имам һәм хатыйб була, 1871 елда вафат була һәм шул авыл каберлегендә җирләнгән. Имам Баһаветдин һәм мелла Шиһабетдин исемле угыллары калган.
     Ш.Мәрҗани безнең якларга ике мәртәбә кайта. Беренче мәртәбә 1848 елда Бохарадан кайткач, икенче кайтуыннан соң алда күрсәтелгән китабында болай дип язган: «1860 елда бөтен гаиләм белән икенче тапкыр Тау ягына сәфәр кылып, Иске Чокалы авылында бабабыз имам Сәйфелмөлек бине Мозаффар һәм әбиебез Бибирәбига Мөслим кызы, Бизнә авылында бабабыз имам Мозаффар һәм аның атасы имам Мортаза бине Гали һәм башка якыннарыбызның каберләренә зиярәт кылдык» - дип яза.

     Бу турыда ул үзенең китабында язып калдыра.
Иске Чокалы авылы мәктәбендә музей оештырылды. Музей үзенең зур-зур бүлмәләре, аларның бизәлеше һәм андагы булган бай тарихи материаллары һәм мәгълүматлары белән безнең күңелебездә горурлык хисе, туган ягыбызны ярату, мәхәббәт хисе уята. 

Мәктәпкә һәм “Туган җирем серләре”

музеена килгән кунаклар һәм андагы күренешләр.
  Музейда халкыбызның аеруча күренекле шәхесләреннән берсе булган Шиһабетдин Мәрҗанинең нәсел очлары Чүпрәле төбәге белән тоташуын ассызыклап  үтәсем килә.
 [image: image19.jpg]


  
Аның әнисе ягыннан бабасы Иске Чокалы, ә  әбисе Шатыршан авылыннан чыкканнар. Мәрҗанинең  ерак бабалары  Мозаффар һәм аның улы Мортаза Бизнә авылында имам һәм мөдәррис булып торганнар, шунда вафат булып, авыл зиратына күмелгәннәр, каберләре дә янәшә. Шиһабетдин Мәрҗани  1860 елда аларның каберләрена зыярәт кылган. Аларның шул төбәктән икәнлекләрен  раслап исемнәренә “Җәбәли” дигән сүзне куша, ул аны “Тау ягы” сүзе урынына куллана. Бабасы Габденнасыйрның әтисе   Сәйфелмөлек, Иске Чокалы авылында имам булып, йөз яшенә җитеп үлә һәм шушы авылда  күмелә. Шиһабетдин Мәрҗани  аның каберенә зыярәт кыла. Бу турыда ул үзенең китабында язып калдыра. Бабасы Габденнасыйр Ашыт авылында озак еллар зур мәдрәсә тота. Шул вакытта ул үзенең якташлары турында  онытмый, моны  мәдрәсә шәкертләре арасында Чүпрәленең Иске Чокалы, Задур, Каракитә, Шәйморза авылы кешеләренең дә булуын раслый.

    Татар галимнәреннән беренче буларак, Шиһабетдин Мәрҗани   татарларның килеп чыгышы мәсьәләсен күтәрә. Мәрҗани  гомумроссия фәнни форумында чыгыш ясаучы беренче татар кешесе була. 1877 елда Казанда узган Археологларның IV Бөтенроссия съездында Болгар һәм Казан тарихы буенча доклад ясый. 1885 елда аның тарихи хезмәтләренең иң әһәмиятлесе – “Мөстәфадел -әхбар фи әхвали Казан ханлыгы турында мәгълүматләр хәзинәсе” дигән хезмәте басылып чыга, автор анда язма чыганакларны, археология һәм этнография мәгълүматларын киң куллана. Татарларның Идел буе болгарларыннан килеп чыгуын дәлилләп, Мәрҗани XVI гасырдан соң болгарларга 
Мәктәпләрдә милли үзаңны формалыштыру технологияләре, милли һәм гомумкешелек кыйммәтләрен әдәбият, музыка, сәнгать, дөнья мәдәнияте, фәлсәфә, экологик культура, туган тел, рус һәм чит телләр аша тәрбияләү ысуллары эшләнгән, шушы максатларда тарих, туган як тарихы, фольклор материалларын куллану тәҗрибәсе тупланган. Укытучыларның бу юнәлештә алып барган эшчәнлекләре, иҗади эзләнүләре күрсәткәнчә, гуманитар фәннәрне укытканда милли һәм гомумкешелек кыйммәтләренең гармоник үрелүен, милләтара мөнәсәбәтләр культурасын тәрбияләүдә гуманитар-эстетик характердагы фәннәрне укыту барышында эзлекле рәвештә этнокультура компонетларын файдалану, халыклар дуслыгын милли-мәдәни диалоглар, аларның тарихы, традицияләре, гореф-гадәтләре менталитетлары җирлегендә тормышка ашырырга мөмкин. Шул ук вакытта укучыларның этнопсихологик үзенчәлекләрен истә тоту, конфликатларны чишкәндә психологик хезмәт күрсәтүдән файдалану, этнопедагогик мөмкинлекләрдән, халык педагогикасы традицияләреннән тулырак файдалану җитди әһәмияткә ия.

  Шулай ук бу юнәлештә мәктәп музейлары, туган якны өйрәнү, туристлык эшләре мөһим роль уйныйлар. Иң мөһиме мәктәптә уздырыла торган чаралар, олы шәхесләребезне өйрәнү буенча конференцияләр уздыру, дәрес-семинарлар, дәрес-лекцияләр дөньяга карашларыбызны, тел осталыгыбызны үстерә. Дәрестә укытучы тарафыннан төрле алымнар куллану, мәсәлән тарихи мисаллар эшләү, тарихи портретлар чишү, тарихи терминнар белән эшләү  белемнең нигезе булып тора.
Йомгаклау

   Мин бу хезмәттән дәүләтебезнең тарихи юлын, мәдәниятен күзалларга тырыштым. Бөтенроссия тарихында зур вакыйга буларак Татарстан АССР төзелү тарихын һәм аның мәдәниятебез үсешенә нинди йогынты булганын ачыкладым. Шулай ук XX гасырда Татарстан халкы мәдәнияте үсеше һәм аны саклап калу турында мәгълүматләр булдырылды. Мәдәниятне, телебезне, рухи хәзинәбезне саклап калу һәм үстерү өчен мәктәпләребезнең, укытучыларыбызның хезмәтләре аеруча зур роль уйный. Мәктәбебездә авылыбыз тарихын, гореф-гадәтләребезне, йолалар һәм бәйрәмнәребезне яктыртучы хәзинәбез музей эшли һәм шушы юнәлештә эшен дәвам итә. Музейның эшчәнлеге дәүләтебез тарихына, мәдәниятенә рухи хәзинә өсти, бездә милләтебезнең тарихын, мәдәниятен өйрәнүгә кызыксыну уята.

   Авыл тарихына иң беренчеләрдән мәгълүматлар бирүче һәм язучы Кадыр абый Туктамышев, авыл тарихы буенча “Туган авылым Иске Чокалы”, ”Тормыш сукмаклары” исемле китаплар авторы Әмир абый Сабирҗановлар белән күңелле очрашулар үтте. Күренекле  шәхесләр белән очрашу халкыбыз, милләтебез, мәдәниятебез турында белемнәрне ныгыта, киләчәккә милләтебезнең төп билгеләрен үстерергә көч бирә.

